
Rregullores se Kuvendit, ju paraqes projektligjin "Per disa shtesa dhe ndryshime ne· ligjin nr. 
8112020 "Per te drejtat dhe trajtimin e te denuarve me burgim dhe te paraburgosurve". 

DEPUTETIPRO 









RELACION 

PER PROJEKTLIGJIN 

PER 

"DISA SHTESA DHE NDRYS HIME NE LIGJIN NR.Sl/2020, "PER TE 
DREJTAT DHE TRAJTIMIN E TE DENUARVE ME BURGIM DHE TE 

PARABURGOSURVE" 

Analiza e legjislacionit ekzistues dhe propozimet per ndryshim te ligjit nr. 
81/2020 "Per te drejtat dhe trajtimin e te denuarve me burgim dhe te 
paraburgosurve" 

Ne kontekstin e Ligjit nr. 81/2020 "Per te drejtat dhe trajtimin e te denuarve me 
burgim dhe te paraburgosurve", propozimi per ndryshimin e metodologjise se 
klasifikimit te sigurise se te denuarve synon te rrise efikasitetin e procesit, duke e 
bere ate me te shpejte dhe me pak te ngarkuar per gjykatat e j uridiksionit te 
pergj ithshem. Ky ndryshim eshte i rendesishem per te adresuar sfidat e menaxhimit 
te te denuarve, mbipopullimin dhe per te permiresuar efikasitetin e sistemit te 
burgjeve, pa cenuar te drejtat e paleve. 

Ne kete kontekst sugjerohet te shtohet pas pikes 4 te nenit 16 te ligjit 81 /2020 pika 
411 me kete permbajtje; 

"4.1. Perjashtimisht nga parashikimet e mesiperme Komisioni i Vleresimit te 
Rrezikshmerise se te Denuarve vendos kalimin e te denuarve nga nje institucion i 
sigurise se larte ne nje institucion te sigurise se zakonshme me kerkese te drejtorit 
te institucionit, te denuarit ose te perfaqesuesit ku ekzekutohet vendimi ndaj te 
denuarit, ne rast se i denuari ka kryer jo me pak se 213 e denimit .. ". 

Ne analize te dispozitave ekzistuese Neni 19, pika 2 parashikon proceduren per 
kalimin e te denuarve nga nje institucion i sigurise se zakonshme ne nje te sigurise 
se ulet pas kalimit te afatit 2/3 e denimit, e konkretisht " ... Komisioni i Vleresimit te 
Rrezikshmerise se te Denuarve vendos kalimin e te denuarve nga nje institucion i 
sigurise se zakonshme ne nje institucion te sigurise se ulet me kerkese te drejtorit te 
institucionit ku ekzekutohet vendimi ndaj te denuarit ose te perfaqesuesit tii tij ligjor, 
nii rast se i diinuari ka kryer jo me pak se 2/3 e diinimit ... " 

Verehet se nuk ka nje percaktim te tille per kalimin nga nje institucion i sigurise se 
larte ne nje te sigurise se zakonshme pas nje afati te caktuar kohor ndryshe nga 
parashikimet qe ligjvenesi ka parashikuar per kalimin e personave nga siguria e 
zakonshme ne siguri te ulet. Kjo shtese e propozuar ka per qellim te rregulloje kete 
moment pas kalimit te afatit 2/3 e denimit duke ofruar nje mekanizem te qarte dhe 
te strukturuar per kete lloj kalimi, duke siguruar keshtu nje trajtim mete drejte dhe 
te barabarte te te denuarve dhe permiresimin e menaxhimit te sigurise brenda 
sistemit te burgjeve. 

Argumentimi juridik 

Shtimi i kesaj pike siguron nje koherence me te madhe dhe ploteson nje vakum 
ligjor. Perparesi jepet sigurise dhe rregullave te drejta, duke lejuar qe te denuarit qe 
kane demonstruar sjellje te mire dhe kane permbushur kushtet e tjera, te kalojne ne 
nje institucion me nje nivel mete ulet te sigurise, kjo ndihmon ne procesin e tyre te 
rehabilitimit dhe riintegrimin ne shoqeri. 

Rregullimi i ketij momenti ne ligj do te ul numrin e kerkesave per ndryshim e 
klasifikimit te sigurise ne gjykata, pa cenuar te drejten e paleve per te ushtruar te 
drejten e ankimit prane gjykates kompetente. 

Me ane te ketij ndryshimi, ligji trajton ne menyre te barabarte te denuarit nga te 
gjitha nivelet e sigurise, duke u ofruar atyre mundesine e rishikimit te statusit te tyre 
te sigurise bazuar ne sjelljen dhe permiresimin e tyre gjate periudhes se denimit, ne 
perputhje me parimet e drejtesise restauruse. 

Duke lejuar kalimin nga nje institucion i sigurise se larte ne nje te sigurise se 
zakonshme, ky amendim ndihmon ne menaxhimin e me te mire te denuarve ne 
burgje, duke reduktuar ngarkesen ne institucionet e sigurise se larte dhe duke 
shperndare me efikasitet burimet njerezore dhe logjistike. 

Gjithashtu ndihmon ne forcimin e politikave qe promovojne rehabilitimin e te 
denuarve, duke i inkurajuar ata te punojne per permiresimin e e indikatoreve 
rehabilitues, perfitimin e kalimit ne nje mjedis me nivel sigurie me te ulet si dhe 
perfitim nga ulja e denimit referuar parashikimeve te nenit 75 te ligjit, ku i denuari 
kur ka nje sjellje te mire, duke e treguar me pjesemarrje aktive dhe pozitive ne 
veprimtarite rehabilituese dhe riintegruese gjate kryerjes se denimit, bazuar ne 
raportin e vleresimit, qe pergatitet nga institucioni, me kalimin nga IEVP te sigurise 
te larte ku ulja e denimit behet deri 45 dite ne vit, ne IEVP te sigurise se zakonshme, 
te perfitoje ulje denimi deri 90 dite ne 9do vit te kryerjes se denimit ne IEVP. 

Gjithashtu do te rrise motivimin e te denuarve per te ndryshuar dhe ne u1jen e 
reci di vizmi t. 

Ndryshimi i nenit 18 pika 1: 

Neni 18 pika 1 parashikon; " ... 1. Institucionet e sigurise se zakonshme jane 
institucionet ku ekzekutohen denimet ndaj te gjithe te denuarve, me perjashtim te 
atyre qe vendosen ne institucionet e sigurise se larte, ne institucionet e sigurise se 
ulet dhe ne institucionet e hapura ... " 

Ne nenin 18, Pika 1, ndryshohet ne: " ... 1./nstitucionet e sigurise se zakonshmejane 
institucionet ku ekzekutohen denimet ndaj te gjithe te denuarve, per vepra penale, 
denimi i te cilave i kalon pese vjet burgim me perjashtim te atyre qe vendosen ne 
institucionet e sigurise se larte .... " 

Argumentimi j uridik per ndryshimin e propozuar ne nenin 18, pika 1, i referohet 
nevojes per unifikim, vijueshmeri dhe qendrueshmeri ne interpretimin dhe zbatimin 
e legjis1acionit ne perputhje me dispozitat e tjera te 1igjit. Ky ndryshim eshte i 
rendesishem per te siguruar qe k1asifikimi i institucioneve penale dhe caktimi i te 
denuarve ne keto institucione te jete i qarte dhe i bazuar mbi kriteret 1igjore. 

Nga analizimi i dispozitave ekzistuese ne nenin 19 pika 1 e 1igjit 8112020 
parashikohet " .. .Institucionet e ekzekutimit te vendimeve penale te sigurise se ulet 
jane institucionet ku ekzekutohet denimi per te denuarit per kundervajtje penale, per 
vepra penale nga pakujdesia dhe per vepra te tjera penale, denimi i te cilave nuk i 
kalon pese vjet burgim ... ". ndersa neni 18 pika 1 e 1igjit 8112020 parashikon 
" ... Institucionet e sigurise se zakonshme jane institucionet ku ekzekutohen denimet 
ndaj te gjithe te denuarve, me perjashtim te atyre qe vendosen ne institucionet e 
sigurise se larte, ne institucionet e sigurise se ulet dhe ne institucionet e hapura ... ". 

Neni 19 pika 1 percakton qarte se institucionet e sigurise se u1et jane per te denuarit 
per kundervajtje penale, vepra nga pakujdesia dhe vepra te tjera pena1e qe sjellin 
denim deri ne pese vjet burgim. Kjo krijon nje kategorizim te qarte tete denuarve 
bazuar ne rendesine re1ati ve te vepres dhe denimin e caktuar. Propozimi per te 
ndryshuar nenin 18 pika 1 krijon harmonizim sa i perket denimit mbi pese vjet 
burgim ne institucionet e sigurise se zakonshme duke bere nje ndarje te qarte midis 
institucioneve te sigurise se zakonshme dhe sigurise se u1et, ku sugjerohet ndryshimi 
per nenin 18 pika 1 " .. .Institucionet e sigurise se zakonshme jane institucionet ku 
ekzekutohen denimet ndaj te gjithe te denuarve, per vepra penale, denimi i te cilave 
i kalon pese vjet burgim me perjashtim te atyre qe vendosen ne institucionet e 
sigurise se Larte ... " 



Amendimet e propozuara synoj ne te: 

• Vendosjen e kritereve te qarta per klasifikimin e te denuarve ne institucione 
te ndryshme ne perputhje me nivelin e sigurise, amendimet e propozuara synojne te 
permiresojne efikasitetin ne menaxhimin dhe funksionimin e institucioneve te 
ekzekutimit te vendimeve penale. Kjo ndihmon ne mire organizimin e burimeve 
njerzore, logjistike dhe ne menaxhimin mete mire te sigurise. 
• Duke krijuar ndarje te qarta bazuar ne denimin dhe natyren e veprave penale, 
ndryshimet 1igjore sigurojne nje mjedis mete kontrolluar dhe te sigurte, ku ~do grup 
i te denuarve trajtohet ne menyre te pershtatshme dhe proporcionale me 
rrezikshmerine qe paraqesin. 
• Me ndarjen e qarte tete denuarve ne institucione te sigurise se zakonshme per 
denimet mbi pese vjet, krijohen kushte me te pershtatshme per trajtimin dhe 
rehabilitimin e atyre qe jane me nje rrezik relativisht mete ulet se ata ne institucionet 
e sigurise se larte. Ky ndryshim ndihmon ne permiresimin e programeve te 
rehabilitimit dhe ne pergatitjen e te denuarve per rikthimin ne shoqeri. 
• Duke qene se, kriteret per vendosjen ne institucione te ndryshme behen mete 
qarta dhe bazohen me shume ne natyren objektive te veprave dhe denimeve, ligji rrit 
gjithashtu perceptimin e drejtesise dhe barazise ne trajtimin e te denuarve. Kjo eshte 
ve~anerisht e rendesishme per te ruajtur legjitimitetin e sistemit te drejtesise penale 
dhe per te forcuar besimin e publikut. 
• Me ndarjen e te denuarve ne institucione te sigurise se zakonshme bazuar ne 
kriteret e reja, politikat dhe programet e rehabilitimit zhvillohen dhe te zbatohen ne 
menyre efektive, duke pasur parasysh nevojat specifike dhe rrezikshmerine e ketij 
grupi te te denuarve. 

Amendim i nenit 19, ku pas pikes 1 shtohet pika 1/1 si me poshte: 

"1.1 Institucionet e ekzekutimit te vendimeve penale te sigurise se ulet jane 

institucionet ne te cilat, te denuarit kryejne denimin me mbikeqyrje me perimeter 

sigurie minimal. 

Argumentimi juridik: 

Duke percaktuar mbikeqyrjen me perimeter sigurie minimal, apo dhe ne rastin e 
institucioneve te hapura pa u mbyllur ne qelite e burgut ne do te mundesojme 



forcimin e perimetrit te sigurise ne institucionet e ekzekutimit te vendimeve penale 
te sigurise se larte duke rritur numrin e policeve qe sherbejne ne keto IEVP, pasi ne 
institucionet e sigurise se ulet dhe a to hapura nevojitet nje numer me i vogel policesh 
per te monitoruar e mbikeqyrur te denuarit e transferuar ne keto institucione. 

Amendim i nenit 20 pika 1. 

Propozimi per amendimin e nenit 20, pika 1 e Ligjit nr. 81 /2020 "Per te drejtat dhe 

trajtimin e te denuarve me burgim dhe te paraburgosurve" synon te zgjeroje kushtet 

per kalimin ne nje institucion te hapur dhe te permiresoje procesin e vendimmarrjes 

per keto kalime, bazuar ne nje vleresim me gjitheperfshires te rrezikshmerise dhe 

rrethanave sociale te te denuarit. Ky ndryshim eshte i rendesishem per te lehtesuar 

riintegrimin e te denuarve ne shoqeri ne nje menyre me efikase dhe humane. 

Te amendohet neni 20 pika 1 e ligjit 81/2020, i cili parashikon ; 

1. Institucioni i hapur eshte institucioni ose seksioni ku ekzekutohen denimet ndaj: 

a) te denuarit me burgim, te cilit i ka mbetur me pak se gjashte muaj burgim per te 

vuajtur dhe kur raporti i komisionit te vleresimit te rrezikshmerise se te denuarve 

vlereson se nuk perben rrezik per sigurine e institucionit apo te shoqerise; 

b) te denuarit me gjysmeliri. 

Ne nenin 20 pika I te behen shtesa dhe ndryshimet e meposhtme: 

1.Pika I ndryshohet si me poshte: 

"l.Institucioni i hapur eshte institucioni ose seksioni ku ekzekutohen denimet ndaj: 

a) te denuarit me burgim, te cilit i ka mbetur me pak se 2 vjet e 6 muaj burgim per 

te vuajtur, me kusht qe i denuari te kete siguruar nje kontrate te rregullt pune ne 

institucionin e hapur, kur raporti i komisionit te vleresimit te rrezikshmerise se te 

denuarve vlereson se nuk perben rrezik per sigurine e institucionit apo te shoqerise; 

b) te denuarit me gjysmeliri. " 

Pas pikes 1, shtohen pika Ill, I /2, 1.3 dhe 1.4 si me poshte : 

"1.1 Institucioni i hapur eshte institucioni ne te cilin, i denuari kryen denimin me 

mbikeqyrje me perimeter sigurie minimal dhe nuk mbyllet ne qelite e burgut. 

1.2 Per marrjen e vendimit per transferim, Komisioni i Vleresimit te Rrezikshmerise 

se te Denuarve mban ne konsiderate nese transferimi lehteson riintegrimin e te 



denuarit, ndihmon ne mbajtjen e lidhjeve familjare, sociale dhe ekonomike, permes 

aksesit ne punesim. 
1.3 Komisioni i Vleresimit te Rrezikshmerise se te Denuarve vendos kalimin e te 

denuarve nga nje institucion i sigurise se ulet ne nje institucion te hapur me kerkese 
te drejtorit te institucionit ku ekzekutohet vendimi ndaj te denuarit ose te 

perfaqesuesit te tij ligjor, ne rast se plotesohen kriteret e percaktuara ne piken 1 te 

ketij neni .. 

1.4 Kontrata e rregullt e punes ne institucionin e hapur eshte nje marredhenie 
juridike qe formalizohet me kontrate midis te denuarit dhe institucionit te 

ekzekutimit te vendimeve penale, institucioneve te tjera shteterore ose bizneseve 

private. Rregullat dhe procedurat mbi kontraten e punes ne institucionin e hapur 

miratohet me Vendim te Keshillit te Ministrave". 

Argumentimi juridik: 

• Zgjerimi i kushtit per te perfshire te denuarit qe u kane mbetur deri ne 2 vjet e 

6 muaj burgim mundeson nje periudhe mete gjate dhe me efektive per pergatitjen e 

tyre per rikthimin ne shoqeri, ve9anerisht nepermjet punesimit te ITegullt, i cili eshte 

nje faktor ky9 per suksesin e riintegrimi. 

• Duke lejuar kalim me te shpejte ne institucione te hapura per ata qe perbejne 

rrezik te ulet, ky ndryshim mund te ndihmoje ne reduktimin e ngarkeses dhe 

petmiresimin e menaxhimit te burimeve njerezore dhe logjistike ne institucionet e 

ekzekutimit te vendimeve penale. 

• Percakton rolin dhe pergjegjesite e Komisionit te Vleresimit te Rrezikshmerise 

ne procesin e vendimmarrjes, rrit transparencen dhe pergjegjesine, duke siguruar qe 

vendimet te jene te bazuar mbi vleresimet objektive dhe te gjithanshme te riskut dhe 
rrethanave tete denuarit. 

• Kalimi ne institucione te hapura, ndikon ne rolin e lidhjeve familjare dhe sociale 

te te denuarve ne procesin e rehabilitimit dhe ne permiresimin e suksesit afatgjate te 

te denuarve pas lirimit. 

• Amendimi i propozuar ndikon pozitivisht jo vetem ne uljen e kostove per 

sistemin e burgjeve, por edhe ne permiresimin e mundesive ekonomike dhe 

shoqerore per te denuarit dhe familjet e tyre. Sistemi i burgjeve ne aspektin e 

efikasitetit operacional dhe efektivitetit ekonomik ka ulje te shpenzimeve pasi numri 

i burimeve njerezore reduktohet, sistemet e sigurise dhe mbikeqyrjes reduktohen, 



infrastruktura per institucionet e hapura eshte me pak komplekse, per tu ndertuar dhe 
mirembajtur, ka hapesire mete aksesueshme, ulje te shpenzimeve te kontrollit, ulje 
te shpenzimeve shendetesore, ulje te shpenzimeve rehabilituese etj. Gjithashtu duke 
lejuar te denuarit qe kane me pak se dy vjet burgim te punojne, ndryshimet e 
propozuara ndihmojne ne integrimin e tyre ne tregun e punes qe perpara lirimit. Kjo 
jo vetem qe ofron te ardhura per te denuarit dhe ndihmon ne permiresimin e 

stabilitetit financiar te familjeve te tyre, por gjithashtu rrit shanset e tyre per sukses 
pas lirimit dhe ul rrezikun e recidivizmit. 

Si transferimi nga nje institucion i sigurise se larte ne nje institucion te sigurise se 
zakonshme ashtu edhe venia ne zbatim e burgjeve te regjimit te hapur jane te 
domosdoshme per te arritur nje bashkejetese normale, duke rritur pergjegjshmerine 
e te denuarve, per te cilet vleresohet se denimi qe kane permbushur deri ne <;astin e 
transferimit te tyre, ka permbushur qellimin edukues te tij. 

Keshtu, kalimi i te denuarve qe permbushin kriteret ligjore ne keto institucione, do 
te sherbeje si nje faze parapergatitore per <;astin e lirimit te tyre dhe riintegrimin ne 
jeten sociale. 

Keto ndryshime propozohen pasi lnstitucionet e Ekzekutimit te Vendimeve Penale 
zbatojne programe te rehabilitimit social, qe synojne modifikimin e sjelljeve 
kriminale dhe aftesimin me shprehi sociale. Shoqeria civile gjithnje e me shume 
rekomandon qe sistemi i burgjeve te hartoje programe konkrete te pergatitjes per 
riintegrim, qe ne paraburgim, duke krijuar marredhenie institucionale edhe me 
aktore te tjere te perfshire ne kete proces. Kalimi me pas ne regjim te hapur, 
mundeson riintegrimin plotesisht tete denuarve dhe rehabilitimin e tyre. Nje burg i 
hapur eshte nje institucion penitenciar ne te cilin i burgosuri kryen denimin me 
mbikeqyrje dhe perimeter sigurie minimal dhe nuk mbyllet ne qelite e burgut. 
Nderkohe qe vuajne denimin e tyre te burgosurit kane te drejte te punojne. 

Ideja eshte qe i burgosuri del nga IEVP ne mengjes dhe shkon ne vendin e punes se 
tij. Pas perfundimit te punes, ai menjehere dote kthehet ne institucion dhe te mbetet 
aty deri ne mengjesin tjeter, ne qofte se ai nuk ka leje ose pushime. Ne institucion, 
te burgosurit mund te marrin pjese ne aktivitete te kohes se lire, te zhvillojne 
aktivitete sportive dhe te perfitojne ne trajtimin e ofruar atje. Shumicen e fundjavave 
i burgosuri mund t'i kaloje me familjen e tij. Te burgosurve ne nje burg me regjim 
te hapur sigurisht qe do fu duhet fi permbahen ne menyre strikte rregullave te 
specifikuara te percaktuara ne rregulloren e brendshme te institucionit. I burgosuri 



vendoset me miratimin e tij ne nje burg me regjim te hapur kur i ploteson kushtet e 
ve<;anta per fu vendosur ne nje institucion te tille dhe ky kalim nuk nenkupton qe ai 
t'i shpetoje denimit me burgim dhe as te abuzoje me mundesite e ofruara nga burgjet 
e hapura per te kryer krime te tjera. 

Burgjet e regjimit te hapur jane te domosdoshme per te arritur nje bashkejetese 
norrnale, duke rritur pergjegjshmerine e te denuarve, per te cilet vleresohet se denimi 
qe kane perrnbushur deri ne <;as tine kalimit te tyre ne burgjet me regjim te hapur, ka 
perrnbushur qellimin edukues te tij. Qellimi i regjimit te hapur eshte nxitja e aftesise 
se intergimit social pozitiv tete denuarve, duke i mbeshtetur ata dhe duke favorizuar 
keshtu perfshirjen e tyre progresive ne komunitet. Ky regjim nxit pergjegjshmerine, 
integrimin, forcon lidhjet familjare dhe shoqerore te te denuarit, sigurisht me 
bashkepunimin dhe koordinimin me institucionet qe do te ndihmojne integrimin e 
tij. Pas ketij hapi, masa konkrete do te duhet te ndermerren permes Drejtorise se 
Pergjithshme te Burgjeve, duke rritur bashkepunimin me organiziata jofitimprurese 
qe kane ne fokus rehabilitimin e te denuarve si dhe me Sherbimin Kombetar te 
Punes, per te mundesuar ne vazhdimesi permbushjen e se drejtes se te denuarve ne 
prag te lirimit per fu trajtuar me sherbime per fu mbeshtetur financiarisht ne 
perpjekjet e tyre per gjetjen e nje pune fitimprurese te pershtatshme per cilesite 
individuale dhe aftesite profesionale. Burgjet me regjim te hapur, ne praktiken 
nderkombetare, jane cilesuar si burgje me rezultate te larta sa i perket rehabilitimit 
tete denuarit dhe perrnbushjes se funksionit te denimit. 

Gjate pergatitjes se ketij projektligji eshte bere nje studim nga Instituti Parlamentar 
mbi regjimin e burgjeve ne vendet e BE-se dhe rajon. Vende si Anglia, Gjerrnania, 
Rolanda, Spanja, Zvicra, ltalia, Luksemburgu, Polonia, Mali i zi etj., kane aplikuar 
tashme kete regjim per nje kategori te denuarish, regjim ky qe eshte vleresuar teper 
pozitiv ne drejtim tete drejtave dhe lirive te personave te denuar. 

Ne rastin e Anglise, ne kategorine D, te njohura edhe si "burgjet e hapura", 
akomodojne te burgosurit me risk shume te ulet, te ciletjane gjithashtu ne perfundim 
te vuajtjes se denimit. Te denuarit ne keto burgje kane liri levizje dhe mund te marrin 
pjese ne programe pune ose aktivitete komunitare jashte burgut. Ne keto burgje 
mund te vendosen personat te cilet vuajne nje denim me burg (me ose pa lirim me 
kusht) dhe qe u kane mbetur me pak se 3 vjet per t 'u liruar. Ne te dyja rastet, personat 
nuk duhet te jene shtetas/shkeles te huaj ndaj te cileve eshte vendosur nje urdher 
deportimi dhe kane ushtruar te drejten e tyre te ankimit. Gjithashtu, personi qe 
vendoset ne kete kategori duhet te vleresohet nese: paraqet risk te ulet arratisje 
(personal me historik arratisje nuk mund te klasifikohen ne burgjet e kategorise Dl 



e hapura); paraqet risk te ulet per te demtuar publikun; nuk ka gjasa te vazhdoje 
kriminalitetin gjate qendrimit ne paraburgim (ne rastet kur nuk eshte marre ende 
vendimi ndaj tij); nuk ka gjasa te abuzoje me sigurine e ulet ose te prishe rendin e 
"burgut te hapur". 

Edhe Italia i parashikon 2 regjime burgjesh te hapura: Regjimi i qelive te hapura dhe 
Regjimi i gjysmelirise. Regjimi i gjysmelirise distancohet nga skema e masave 
alternative (nuk eshte nje mase alternative): institucioni nepermjet ketij regjimi 
synon te lejoje nje metode te ekzekutimit te denimit me burg qe eshte vec;anerisht e 
favorshme per konsolidimin e evolucionit pozitiv te personalitetit te personit te 
denuar, mbi te gjitha nepermjet riintegrimit, ndonese i pjesshem dhe i kontrolluar, 
ne mjedisin e lire. Ne Itali kompetenca per te urdheruar pranimin ne regjimin e 
gjysmelirise dhe revokimin e tij i takon Gjykates se Mbikeqyrjes, e cila duhet te 
vleresoje pershtatshmerine, per efekt te zbatimit te mases, te risocializimit. 

Mali i Zi parashikon, regjimin e hapur te burgjeve (niveli i sigurise i ulet) Regjimi 
i hapur eshte me pak kufizues, i fokusuar ne riintegrimin social dhe pergatitjen e te 
burgosurve per lirim. Te burgosurit ne kete regjim kane liri te konsiderueshme 
levizjeje, brenda dhe jashte institucionit dhe mund te kene te drejte per pune te 
jashtme ose programe arsimore. Ky regjim eshte me pak kufizues dhe eshte i krijuar 
per shkelesit me rrezik te ulet, te cilet demonstrojne sjellje te mire dhe jane afer 
fundit te denimit. Ai perfshin shpesh te burgosur te denuar per krime te vogla dhe 
per ata qe kane treguar vazhdimisht sjellje te mire dhe progres drejt rehabilitimit. Te 
burgosurit ne regjimin e hapur mund te kene mundesi per pune tejashtme, programe 
arsimore, madje edhe leje afatshkurtra per te vizituar familjen ne kushte te 
kontrolluara. Qellimi eshte te lehtesohet riintegrimi ne shoqeri me kufizime 
mini male. 

Thelbi i ketij sistemi eshte rehabilitimi social, veteqeverisja, qasja ne mjedisin social, 
dhe kostoja e ulet. Ky sistem lejon qe shoqeria te rifitoje besimin ne personin qe ka 
kryer nje veper penale, pjeserisht nga rezultatet qe ka treguar ne vendet e tjera ky 
sistem dhe pjeserisht per shkak te efekteve pozitive qe paraqet ky sistem tek i 
denuari. Qellimi per vendosjen e afatit 3 vjec;ar te mbetur nga vuajtja e denimit, per 
aplikimin e burgut me regjim te hapur, per te denuarit ekzekutimi i denimit tete cilit 
behet ne nje institucion te sigurise se ulet dhe afati 1 vjec;ar te mbetur nga vuajtja e 
denimit, per te denuarit ekzekutimi i denimit te te cilit behet ne nje institucion te 
ndryshem nga ai i sigurise se ulet, eshte krijmi i mundesise per te zevendesuar 
konceptin e vjeter te denimit me rehabilitimin social te autoreve te veprave penale, 



duke parandaluar keshtu ne menyre efektive recidivizmin dhe duke i pergatitur te 
denuarit per jeten ne liri. 

Ne lidhje me kostot financiare, eshte e rendesishme te theksohet se ky projektligj 
parashikon te sjelle efekte pozitive financiare si ne buxhetin e shtetit ashtu edhe ne 
rritjen e efi<;ences se perdorimit te policise se burgjeve. 
Konkretisht referuar statistikave te Drejtorise se Pergjithshme te Burgjeve, ne 
Republiken e Shqiperise numri total i te denuarve dhe paraburgosurve eshte 5031 
ndersa numri i punonjesve te Policise eshte 2891. Pra raporti polic per te denuar 
eshte 111' konkretisht 1 polic per <;do te denuar. 
Nga keta 637 jane te denuar per vrasje dhe 1543 per vepra penale te tjera. Ne 
institucionet e sigurise se larte vuaj ne denimin 496 te denuar ndersa ne institucionet 
e sigurise se zakonshme 1129 te denuar. Aktualisht kemi 0 te denuar qe vuajne 
denimin ne Institucion te sigurise se ulet apo te transferuar ne institucion te hapur. 
Duke bere efi<;ent regjimin e hapur dhe transferimin e te denuarve qe plotesojne 
kriteret ne IEVP te sigurise se ulet apo ne ato te hapura dote mundesojme forcimin 
e perimetrit te sigurise ne institucionet e ekzekutimit te vendimeve penale te sigurise 
se larte duke rritur numrin e policeve qe sherbejne ne keto IEVP, pasi ne institucionet 
e sigurise se ulet dhe ato hapura nevojitet nje numer me i vogel policesh per te 
monitoruar e mbikeqyrur te denuarit e transferuar ne keto institucione. 

